
Harri II a Thomas Becket
Gan ystyried pwysigrwydd yr Eglwys 
yn yr Oesoedd Canol, roedd yn 
bwysig i’r Brenin gael ei chefnogaeth 
i reoli’n llwyddiannus. Penderfynodd 
Harri II (1154-1189) geisio sicrhau 
cefnogaeth yr Eglwys drwy benodi 
ei ffrind da, Thomas Becket, yn 
Archesgob Caergaint, sef Pennaeth 
yr Eglwys yn Lloegr, yn 1162. Credai 
Harri y byddai Becket yn gwneud 
yr hyn a ddymunai, ond datblygodd 
cweryl mawr rhwng y ddau ffrind.

Y Cweryl
1.   Roedd hawl gan offeiriaid yr 

Eglwys, os oeddynt wedi torri’r 
gyfraith, gael eu profi gan lysoedd 
yr Eglwys. Yn aml, byddai’r 
llysoedd yma’n rhoi dedfrydau 
ysgafn i’r offeiriaid.

2.   Nid oedd Harri II yn hapus â’r 
arfer yma a phasiodd ddeddfau a 
ddywedodd y dylai offeiriaid gael 
eu profi gan lysoedd y Brenin fel 
pawb arall.

3.   Dadleuodd Becket nad oedd hawl 
gan Harri II ymyrryd ym materion 
yr Eglwys, a dechreuodd y ddau 
gweryla’n ffyrnig. 

Bu’n rhaid i Becket adael Lloegr yn 
1165 ond dychwelodd yn 1170. Beth 
bynnag, gwaethygodd y berthynas 
rhwng y ddau, ac un dydd, yn ei 
dymer, gwaeddodd Harri: “Pwy a’m 
gwared rhag yr offeiriad trafferthus 
hwn?” Atebodd grŵp o ddynion apêl 
y Brenin a llofruddiwyd Becket yn 
Eglwys Gadeiriol Caergaint.

Defnyddiwch y symbolau yma 
wrth ddarllen

Roeddwn i’n gwybod hynny 
eisoes.

Hoffwn wybod mwy.

Dydw i ddim wedi deall hynny.

Waw! Doeddwn i ddim yn 
gwybod hynny.

Fy swydd i yw 
sicrhau nad yw’r 
llywodraeth yn 
cymryd pŵer yr 

eglwys.

Fy swydd i yw 
dangos mai fi 

sy’n rheoli PAWB 
yn y wlad, gan 

gynnwys offeiriaid 
ac esgobion!

Dyma gredai’r mwyafrif 
o frenhinoedd y canol 
oesoedd

Dyma gredai’r mwyafrif 
o archesgobion y canol 
oesoedd



Dyma ddiwedd y stori...

Ceisiodd y marchogion lusgo Becket allan o’r eglwys i’w ladd neu ei gipio’n 
garcharor ond methon nhw. Chwifiodd un marchog ei gleddyf uwchben 
Thomas Becket. Yna, deallodd y merthyr fod ei awr wedi cyrraedd. Plygodd 
ei ben a’i ddwylo gyda’i gilydd i weddïo pan ymosododd y marchog drwg 
arno a’i glwyfo ar ei ben, gan dorri’r top. 

Cafodd ail drawiad ar ei ben ond daliodd yn gryf. Erbyn y trydydd trawiad, 
cwympodd ar ei bengliniau a’i benelinoedd gan offrymu ei hun yn aberth. 
Yna cafodd ei glwyfo’n ddychrynllyd gan y trydydd marchog. 

O ganlyniad, roedd y cleddyf wedi’i dorri yn erbyn y palmant. Roedd top ei 
ben wedi’i dorri ymaith fel bo’r gwaed wedi gadael ei ôl ar lawr yr eglwys 
gadeiriol. Roedd y pedwerydd marchog wedi atal unrhyw un rhag ymyrryd. 

Rhoddodd un o’r marchogion ei droed ar wddf yr offeiriad sanctaidd gan 
wasgaru ei ymennydd a’i waed dros y palmant a gweiddi “Awn i ffwrdd. 
Fydd y creadur ddim yn codi mwyach”. Cafodd Ewrop gyfan fraw mawr 
pan glywsant am y llofruddiaeth, a bu’n rhaid i Harri deithio i Gaergaint i 
ddangos edifeirwch.

Geirfa

Caergaint-Canterbury = Dinas yn ne Lloegr.
Dedfryd-sentence  =  Y gosb rydych yn 

ei derbyn am dorri’r 
gyfraith.  

Merthyr-martyr   =  Rhywun sy’n marw dros 
yr hyn maen nhw yn ei 
gredu.

Marchog-knight  = Milwr ar gefn ceffyl.
Ymyrryd-interfere = Busnesu mewn sefyllfa.
Llofruddiaeth-murder
Edifeirwch-Remorse.  =  Teimlo’n wael am 

rywbeth drwg rydych chi 
wedi ei wneud.

‘Martyrdom of Thomas Becket’, 
darlun o lawysgrif o 1220.



Thomas Becket

Defnyddiwch y wybodaeth yn y darn darllen ac edrychwch ar y darlun o lof-
ruddiaeth Becket, a beintiwyd yn 1200, i ateb y cwestiynau sy’n dilyn mewn 
brawddegau llawn.
      
1. Pam roedd Becket a’r Brenin Harri II wedi cweryla? 

2. Beth roedd Becket yn ei wneud pan ddaeth y dynion i’w ladd?

3.       oedd y dynion a lofruddiodd Becket.

Rydym yn gwybod hyn oherwydd  

4. Pa bethau yn y darlun sy’n dangos mai mewn Eglwys y llofruddiwyd Becket?



Tasg Estynedig.

5. Yn eich geiriau eich hun, esboniwch sut y cafodd Becket ei ladd.


